
ACTA DO TRIBUNAL CUALIFICADOR – RESOLUCIÓN DE ALEGACIÓN E 
CONFECCIÓN DA LISTAXE COS RESULTADOS DEFINITIVOS DA BAREMACIÓN DO 
CONCURSO DO PROCESO SELECTIVO PARA A  CONTRATACIÓN TEMPORAL POR 

CIRCUNSTANCIAS DA PRODUCIÓN DUN/HA AUXILIAR ADMINISTRATIVO/A DO 
DEPARTAMENTO DE SERVIZOS SOCIAIS – CON CARÁCTER URXENTE

No Salón de Plenos do Concello de Meis, sendo as 8:40 horas do día 9 de outubro de 2026,  
reúnense  os membros do tribunal cualificador do proceso de selección para a provisión, 
mediante concurso, dun posto de auxiliar administrativo, e para a formación dunha listaxe de 
reserva  na  mesma  categoría,  a  contratar  por   circunstancias  da  produción  dadas  as 
circunstancias ocasionais e imprevisibles que xurdiron no departamento de Servizos Sociais, 
con carácter urxente, en aplicación das bases reitoras da convocatoria, aprobadas mediante 
Resolución de Alcaldía número 2026-0644, do 18 de setembro de 2026, cuxo texto íntegro 
foi  publicado  no Taboleiro  de Anuncios  da Sede  Electrónica  deste  Concello,  para  xeral 
coñecemento e aos efectos oportunos.

Estando presentes:

- Presidenta:  Dna. María Gómez García, Secretaria-Interventora do Concello de Meis.

- Secretario  (con  voz  e  sen  voto):  D.  Roberto  Carrodeguas  Méndez,  Secretario-
Interventor adxunto do Concello de Meis.

- Vogal:  Dna. Ana Rosa Vázquez Pérez, Traballadora social do Concello de Meis.

- Vogal: Dna. María del Carmen Rey Romero, técnica de xestión (AEDL) do Concello 
de Meis.

- Vogal:  D. Ramón Fariña Barral, funcionario auxiliar administrativo C2 do Concello de 
Meis.

Dna.  María  Gómez  García,  vogal: asiste  á  sesión  por  medios  telemáticos,  mediante 
videoconferencia,  ao abeiro do artigo 17.1 da Lei 40/2015,  do 1 de outubro,  de Réxime 
Xurídico  do  Sector  Público,  garantindo  a  súa  identidade,  a  interactividade  e 
intercomunicación en tempo real e a dispoñibilidade dos medios durante a sesión. 

Comprobada  a  existencia  do  quórum  necesario,  a  Presidencia  declara  validamente 
constituído  o  Tribunal  Cualificador  e  aberta  a  sesión,  procedéndose  seguidamente  á 
realización das seguintes actuacións: 

PRIMEIRO.- ANTECEDENTES

Mediante  acta  do  Tribunal  Cualificador  do  6  de  outubro  de  2026  aprobouse  a  relación 
provisional das puntuacións da fase de concurso, concedéndose un prazo de dous (2) días 
hábiles para a formulación de alegacións, de conformidade coa Base 10 das Xerais que 
rexen a convocatoria. A devandita relación foi publicada no Taboleiro de Anuncios da Sede 
Electrónica do Concello de Meis.

En tempo e forma presentáronse as seguintes alegacións:

Alegación 1.-  Dona María Victoria Besada Vidal,  mediante instancia xeral co número de 
rexistro de entrada 2026-E-RE-1530, de data 6 de outubro de 2026. A interesada manifesta, 
en síntese, que coa súa solicitude de participación, presentada o 28 de setembro de 2026 

(rexistro 2026-E-RE-1498), achegou a súa vida laboral, na que consta, segundo indica, un 
ano de servizos para o Concello da Illa de Arousa no grupo de cotización 5, superior ao de 
auxiliar  administrativo; que o punto 1.b) do baremo non esixe presentar máis ca un dos 
documentos  nel  previstos  (a  vida  laboral  ou  a  certificación  da  administración  pública 
correspondente) para que a experiencia sexa valorada; e solicita que se valore a devandita 
experiencia por 12 meses en categoría superior a auxiliar administrativo na Administración 
pública local.

Alegación 2.- Dona Raquel Iglesias Charlin, mediante instancia xeral co número de rexistro 
de entrada 2026-E-RE-1541, de data 8 de outubro de 2026. A interesada manifesta que, 
tendo presentado documentación acreditativa de diversos cursos de formación, na relación 
provisional se lle outorgaron 3,40 puntos neste apartado sen que figure o desglose individual 
dos  cursos  puntuados  e  non  puntuados;  e  solicita  que  se  lle  facilite  o  desglose 
individualizado e que se revise a baremación dos méritos formativos conforme aos criterios 
das bases, rectificando, se procede, a puntuación provisional.

SEGUNDO.- ANÁLISE E RESOLUCIÓN DAS ALEGACIÓNS

Alegación 1 (dona María Victoria Besada Vidal)

1. As bases da convocatoria constitúen a norma reguladora do proceso selectivo e vinculan 
por igual ás persoas aspirantes, á Administración e ao Tribunal, que debe valorar os méritos 
cunha estrita suxeición ao baremo e aos medios de acreditación nelas previstos, en garantía 
dos principios de igualdade, mérito e capacidade (artigos 103.3 da Constitución Española e 
55 do texto refundido da Lei do Estatuto Básico do Empregado Público, aprobado polo Real 
decreto lexislativo 5/2015, do 30 de outubro).

2. O apartado 1 do baremo (Experiencia profesional) valora os servizos prestados en función 
da administración pública na que se prestasen (local ou outra), da categoría desempeñada 
(administrativo/a ou categoría superior, ou auxiliar administrativo/a) e, no subapartado b), do 
seu  desempeño  nos  Servizos  Sociais,  coa  puntuación  mensual  que  en  cada  caso  se 
establece. Esta experiencia debe acreditarse no momento de presentación da solicitude cos 
seguintes documentos: o certificado actualizado da vida laboral expedido pola Tesourería 
Xeral  da  Seguridade  Social  e  a  certificación  expedida  polo  órgano  competente  da 
Administración  Pública  na  que  conste  o  posto  de  traballo  desenvolvido,  a  categoría 
profesional,  o  vínculo  xurídico  e  o  período  de  tempo  de  servizos  prestados.  As  bases 
establecen expresamente que,  se non se presenta un destes dous documentos,  non se 
valorará a experiencia profesional.

3. Ao contrario do que sostén a interesada, as bases non configuran os dous documentos 
como  alternativos,  senón  como  acreditacións  complementarias  que  deben  presentarse 
conxuntamente: a ausencia de calquera deles impide valorar a experiencia profesional. Esta 
esixencia  responde á  distinta  función de cada documento:  a vida  laboral  expedida  pola 
Tesourería  Xeral  da  Seguridade  Social  acredita  a  existencia  de  alta,  a  entidade 
empregadora, o grupo de cotización e as datas de alta e baixa, pero non acredita o posto de 
traballo  desenvolvido,  a categoría profesional,  o  vínculo  xurídico  nin  o departamento ou 
servizo no que se prestaron os servizos, que son os datos dos que depende a puntuación 
segundo o  baremo;  datos que só constan na certificación  expedida  pola  Administración 
correspondente. A interesada, segundo ela mesma recoñece, achegou unicamente a vida 
laboral.

4.  O  grupo  de  cotización  é  unha  clasificación  establecida  a  efectos  de  cotización  á 
Seguridade Social, que non equivale necesariamente á categoría profesional co que o posto 

está clasificado na Administración empregadora. Por iso, o grupo de cotización 5 que invoca 
a interesada non permite, por si só, ter por acreditado que os servizos se prestasen como 
administrativa  ou  en  categoría  superior  e,  menos  aínda,  nos  Servizos  Sociais.  Esa 
acreditación correspóndelle á certificación prevista nas bases, que a aspirante non achegou, 
como se fixo constar na relación provisional (nota ).②

5. A remisión ao currículo vitae non pode suplir esa falta de acreditación, xa que se trata  
dunha manifestación  da propia  interesada e  non dun documento  acreditativo  do mérito. 
Ademais,  as  bases  permiten  ao  Tribunal  solicitar  que  se  complete  ou  aclare  a 
documentación presentada, pero non pedir nova documentación para acreditar méritos só 
alegados; e a alegación presentada non achega ningunha certificación, limitándose a remitir 
á instancia anterior. A experiencia, ademais, debe acreditarse no momento de presentación 
da solicitude. Valorar o mérito nestas condicións supoñería un trato máis favorable respecto 
das demais persoas aspirantes, cuxos méritos foron valorados en función da documentación 
presentada no prazo, o que vulneraría o principio de igualdade.

6. En consecuencia, procede desestimar a alegación e manter a puntuación outorgada na 
relación  provisional  á  interesada  (0,00  puntos  por  servizos  prestados,  2,00  puntos  por 
titulación adicional e 3,40 puntos por cursos de formación, ata un total de 5,40 puntos).

Alegación 2 (dona Raquel Iglesias Charlin)

1. A relación provisional  publicou as puntuacións totais outorgadas en cada apartado do 
baremo, tal e como prevén as bases, que non esixen a publicación do desglose individual de 
cada mérito. Non obstante, para garantir o dereito da interesada a coñecer a valoración do 
seu expediente, facilítaselle xunto coa notificación deste acordo o desglose da puntuación 
obtida no apartado de cursos de formación, que é o seguinte:

– Operaciones auxiliares  con tecnologías digitales:  0,40 puntos (duración entre 30 e 59 
horas).

– Constitución, organización del Estado y Administración Pública. Ley 19/2013: 0,40 puntos 
(duración entre 30 e 59 horas).

– Ofimática en la nube: Google Drive: 0,80 puntos (duración entre 100 e 150 horas).

– Protección de datos de carácter personal en las Administraciones Públicas: 0,80 puntos 
(duración entre 100 e 150 horas).

– Competencias dixitais intermedias: 1,00 punto (duración de máis de 150 horas).

Total do apartado de cursos de formación: 3,40 puntos.

2.  O apartado 4 do baremo valora a acreditación de asistencia a cursos específicos de 
formación  e  perfeccionamento,  expedidos  ou  homologados  por  organismos  oficiais  e 
directamente relacionados  coa praza obxecto  da convocatoria,  así  como os  que versen 
sobre materias de carácter transversal (igualdade de xénero, transparencia, prevención de 
riscos  laborais,  procedemento  administrativo  común  e  informática),  coa  puntuación  en 
función da duración que as bases establecen.

3.  O resto  dos cursos achegados  pola  interesada non  foron  puntuados  por  non gardar 
relación co posto de traballo obxecto da convocatoria. A interesada non identifica ningún 

curso concreto que considere indebidamente non valorado, nin xustifica a súa relación co 
posto, polo que non se aprecia erro na baremación efectuada.

4.  En consecuencia,  procede facilitar  á interesada o desglose solicitado  e desestimar  a 
solicitude de revisión da puntuación,  mantendo a outorgada na relación provisional (0,00 
puntos por servizos prestados, 0,75 puntos por titulación adicional e 3,40 puntos por cursos 
de formación, ata un total de 4,15 puntos).

TERCEIRO.- RESULTADOS DEFINITIVOS DA BAREMACIÓN DE MÉRITOS

Resoltas as alegacións presentadas, o Tribunal fixa as puntuacións definitivas da fase de 
concurso, obténdose o seguinte resultado:

Praza de persoal laboral temporal na categoría Aux. Administrativo de SS.SS.
Oferta de emprego 12-2026-9059

NIF Nome completo / Rexistro Puntuación 
por servizos 
prestados

Puntuación 
por titulación 

adicional

Puntuación por 
cursos de 
formación

Puntuación 
total

***7765** CARDALDA QUINTEIRO 
BEATRIZ

0,00 2,00 5,60 7,60

***6297** BESADA VIDAL MARIA 
VICTORIA

0,00 2,00 3,40 5,40

***5974** TREBOLLE LARRAZ MARIA 
DEL PINO

1,20 2,00 1,40 4,60

***9402** REBOLO MAGARIÑOS 
DAVID

0,90 2,00 1,70 4,60

***6854** CALVO OUTEDA MARIA 
DE LOS ANGELES

0,00 2,00 2,60 4,60

***3512** MALLO PARADELO DAVID 2,50 2,00 0,00 4,50

***7292** IGLESIAS CHARLIN 
RAQUEL

0,00 0,75 3,40 4,15

***3691** BARRIO ARGIBAY CELIA 
MARIA

0,00 0,00 3,80 3,80

***2723** DE LA ROSA CARRALERO 
CONSOLACION

0,00 0,00 3,20 3,20

***1776** CARBALLO OLIVEIRA 
PERFECTO ANTONIO

0,00 0,75 2,40 3,15

***8342** ORDOÑEZ LAINO YENIFER 1,00 2,00 0,00 3,00 S

***1466** VAZQUEZ GESTAL MARIA 
DEL CARMEN

1,00 2,00 0,00 3,00 S

***0814** DONO COUSELO MARIA 
BEGOÑA

0,00 2,00 1,00 3,00 S

***0587** FARIÑA FERNANDEZ 
MARIA DEL CARMEN

0,00 2,00 1,00 3,00 S

***0551** PEREZ-GOROSTIAGA 
SILVA BEATRIZ MARIA

2,40 0,50 0,00 2,90

***1921** LOPEZ CAL PAULA 0,00 2,00 0,80 2,80

***6954** QUEREVALU NUBE 
MERCEDES VERONICA

0,00 0,5 2,20 2,70

***7577** FERRADANS PADIN 
MANUEL

1,70 0,75 0,00 2,45

***1555** REGUEIRA OTERO 
MANUELA

1,10 0,75 0,6 2,45

***7565** FARIÑA VILLANUEVA 
MARIA LUCIA

0,00 0,75 1,60 2,35

***7614** FONTAN PAZ MARIA 
ESTHER

0,00 0,50 1,60 2,10

***2658** MARTINEZ SANTOS 
PAULA

0,00 2,00 0,00 2,00 S

***8631** MONTECELO MAHIA 
CRISTIAN

0,00 2,00 0,00 2,00 S

***3139** MARTINEZ PIÑEIRO 
REBECA

0,00 0,75 1,00 1,75

***0747** SILVA SUEIRO ANA 
MARIA

0,00 0,50 1,00 1,50

***9966** CAMINO PIÑEIRO SILVIA 0,00 0,00 1,00 1,00 S

***6398** MOURIÑO REGUERA 
MARIA DEL CARMEN

0,00 0,00 1,00 1,00 S

***5422** ESTONLLO MAQUIEIRA 
MARIA JESUS

0,00 0,75 0,00 0,75 S

***8365** FORTES CORES ROSA 0,00 0,75 0,00 0,75 S

***9988** PEDROUSO COLLAZO 
JORGE

0,00 0,75 0,00 0,75 S

***2904** VIDAL PORTELA BARBARA 0,00 0,75 0,00 0,75 S

***3110** LOPEZ PEREZ TAMARA 0,00 0,50 0,00 0,50 S

***8019** PEREZ PULIDO YLENIA 0,00 0,50 0,00 0,50 S

Os empates nas puntuacións resolvéronse conforme ao disposto na Base Décimo primeira 
das  Xerais  que  rexen  a  convocatoria:  primeiro,  a  favor  da  persoa  aspirante  con  maior 
puntuación  na  fase  de  concurso  no  apartado  de  experiencia  profesional;  segundo,  de 
persistir  o  empate,  a  favor  da  que  obtivese  maior  puntuación  no  apartado  de  méritos 
académicos; e terceiro, de persistir o empate, mediante sorteo público.

Os empates que, aplicados os criterios primeiro e segundo, persistan e deban resolverse 
mediante sorteo público, sinálanse coa letra “S”.  Por motivos de axilidade, estes sorteos 
realizaranse unicamente no caso de que se produza chamamento, mantendo a ordenación 
das puntuacións que figura na relación.

CUARTO.- ACORDOS

Á vista do actuado, o Tribunal  cualificador,  de conformidade co disposto nas Bases que 
rexen a convocatoria, por unanimidade dos seus membros, acorda:

Primeiro.- Desestimar a alegación formulada por dona María Victoria Besada Vidal (rexistro 
de  entrada  2026-E-RE-1530)  polos  motivos  expostos  na  parte  expositiva  desta  acta, 
mantendo a súa puntuación total de 5,40 puntos na fase de concurso.

Segundo.-  Facilitar a dona Raquel Iglesias Charlin o desglose da puntuación do apartado 
de cursos de formación e desestimar a súa solicitude de revisión (rexistro de entrada 2026-
E-RE-1541)  polos  motivos  expostos  na  parte  expositiva  desta  acta,  mantendo  a  súa 
puntuación total de 4,15 puntos na fase de concurso.

Terceiro.- Aprobar a relación definitiva, ordenada por orde de puntuación, comprensiva das 
puntuacións totais da fase de concurso outorgadas ás persoas aspirantes, que figura no 
apartado terceiro desta acta.

Cuarto.-  Propoñer  á  Alcaldía  para  a súa contratación,  como persoal  laboral  temporal  a 
CARDALDA QUINTEIRO BEATRIZ,  con DNI  ***7765**,  candidata  que obtivo  o primeiro 
posto do proceso selectivo  convocado para a provisión  por  circunstancias  da produción 
dadas  as  circunstancias  ocasionais  e  imprevisibles  que  xurdiron  no  departamento  de 
Servizos Sociais dun/ha auxiliar administrativo/a, mediante un procedemento de concurso e 
aprobación da lista de reserva.

Quinto.- Publicar a presente acta no taboleiro da anuncios da Sede electrónica do concello 
[https://meis.sedelectronica.gal], para os efectos de notificación ás persoas interesadas.

Contra o presente acordo, que non pon fin á vía administrativa, os interesados/as poderán interpoñer 
recurso de alzada ante o órgano que designou os integrantes deste órgano de selección, alcaldesa-
presidenta da Corporación, no prazo dun mes contado desde o día seguinte ao da publicación da 
presente proposta do tribunal cualificador no Taboleiro de anuncios da sede electrónica do Concello 
de  Meis,  conforme  ao  disposto  nos  artigos  121  e  122  da  Lei  39/2015,  de  1  de  outubro,  do 
Procedemento Administrativo Común das Administracións Públicas,sen prexuízo de que as persoas 
interesadas poidan deducir calquera outro recurso que estimen procedente conforme a Dereito.

Nos casos nos que nesta acta utilízanse substantivos de xénero gramatical masculino para 
referirse a persoas,  cargos ou postos de traballo,  debe entenderse que se fai  por mera 
economía na expresión, e que se utilizan de forma xenérica con independencia do sexo das 
persoas aludidas ou dos titulares dos devanditos cargos, con estrita igualdade en canto a 
efectos xurídicos. 

E non sendo outro o  obxecto da sesión,  sendo as nove horas do venres,  día nove de 
outubro de dous mil vinte e seis, a señora Presidenta dá por concluída a reunión do Tribunal 
Cualificador,  levantando a sesión. Para a súa constancia, expídese a presente acta, coa 
conformidade de todos os membros do Tribunal, da que como Secretario dou fe, nos termos 
previstos no artigo  18 da Lei  40/2015,  do 1 de outubro,  do Réxime Xurídico do Sector 
Público. 

DOCUMENTO ASINADO DIXITALMENTE 

https://meis.sedelectronica.gal/

